
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMHRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar |-Erbgha, 6 ta’ Dicembru, 2023.

Numru 2

Rikors numru 465/15/1 CFS

Hanif Mohammed fil-kapacita professjonali tieghu bhala d-Direttur
tas-socjeta bl-isem ta’ Afican Eagle Import Export Limited (C-
520026), u b’digriet tat-18 ta’ Gunju 2021 Mohamed Mashud Yahya
dahal fil-kawza bhala attur nomine minflok Mohammed Hanif
V.

Bank of Valletta p.l.c (C-2833)

II-Qorti:

1. Din hi sentenza minn appell in¢identali tal-Bank of Valletta wara s-
sentenza tal-Ewwel Qorti tas-6 ta’ Marzu 2023 fejn ¢ahdet it-talbiet attrici
u rigward I-kap tal-ispejjez qalet hekk:

“Fl-ahhar nett, minhabba li din il-kawza kienet tolqot prin€ipju ta’ ligi

mhux tas-soltu, din ilgorti gieghda tordna, bit-thaddim tal-artikolu

223(3) tal-Kap. 12 tal-Ligijiet ta’ Malta, li kull parti fdin il-kawza

ghandha tbati I-ispejjez taghha.”
2. L-appell prin¢ipali tal-attur mar dezert fis-27 ta’ Ottubru 2023. L-
appell in¢identali tal-Bank of Valletta jirrigwarda biss il-kap tal-ispejjez. Hu
jsostni illi t-talbiet attrici gew mi¢huda u b’hekk il-bank inghata ragun li
seta’ jaghlaq il-kontijiet tal-attri¢Ci nomine billi n-negozju li ghalih infetah il-
kont ¢joé ‘money remittance business’ ma kienx ged jitmexxa skont il-ligi
u n-normi mistennija u ma kienx tali li jaga’ fir-risk tolerance’ u ‘risk
apetite’ tal-bank. Apparti hekk il-bank ikkon¢eda zmien biex |-attur nomine
jirregola ruhu qabel jinghalqu I-kontijiet. ll-bank Zied i I-Qorti gasmet I-
ispejjez ghax ikkonsidrat li kien jolgot principju ta’ ligi mhux tas-soltu.
Madankollu meta jitgies li I-bank ma nagas f’xejn mill-obbligi tieghu u
akkomoda lill-attur nomine fiz-zmien koncess biex isib alternattiva ghal
kontijiet bankarji li kienu ser jinghalqu ma kienx hemm lok ghal tgassim

tal-ispejjez imma kellhom jigi mghobbija kollha lil parti telliefa.

Konsiderazzjonijiet tal-Qorti

3. L-ispejjez ta’ kawza huma regolati bl-Artikolu 223(1) tal-Kap. 12 fejn
kull sentenza ghandha tikkundanna lit-tellief ghall-ispejjez. B'dan Ii s-
subinciz (3) tal-istess artikolu jaghti diskrezzjoni lill-Qorti li tqassam I-
ispejjez fejn kull parti tkun telliefa f'xi punt tal-kawza, jew meta jkun hemm

kwistjonijiet difficli tal-ligi, jew ghal xi raguni tajba ohra. L-Ewwel Qorti

waslet ghat-tqassim tal-ispejjez ghax qieset li kien hemm kwistjonijiet
insoliti ta’ ligi li tgajmu. Din il-Qorti ma ghandhiex tiddisturba d-
diskrezzjoni tal-Ewwel Qorti jekk ir-raguni ghat-tqassim tal-ispejjez kienet

wahda ragonevoli.

4. Minn gari tas-sentenza appellata jirrizulta illi I-kwistjoni princ¢ipali
kienet id-diskrezzjoni li jgawdi I-bank li jaghlaq kont bankarju ta’ klijent u
safejn setghet ragonevolment u legalment tigi applikata dik id-
diskrezzjoni. Dan il-kont bankarju ma kienx depozitu semplici izda dak li
jissejjah ‘money remittance scheme’ fejn klijent kien awtorizzat jigbor flus
kontanti minghand terzi u jiddepozitahom f'dan il-kont kurrenti biex
imbaghad jigu trasferiti fl-esteru. Fattwalment fil-kont kienu jiu depozitati
ammonti fl-eluf ta’ ewro perjodikament. Il-kwistjonijiet legali li tgajmu kienu
n-natura kontrattwali bejn il-bank u I-klijent; setax il-bank b’decizjoni
unilaterali jwaqqaf din ir-relazzjoni u fl-affermattiv, fliema Cirkostanzi seta’
jaghmel dan. Dan I-ahhar kwezit ma kienx wiehed komuni fil-
gurisprudenza Maltija fejn I-Ewwel Qorti kellha tqis kif jithaddem il-
principju f'gurisdizzjonijiet ohra u sa fejn il-bank kellu I-obbligu li jaghti
spjegazzjoni dettaljata lil klijenti dwar ir-ragunijiet ghal dak li kien ged jigi
deciz fl-isfond ta’ ligijiet u obbligi bankarji fejn jidhol il-hasil tal-flus. Is-
sentenza tal-Ewwel Qorti hi mibnija fug dawn il-kweziti li hargu mit-talbiet
attrici fejn gie mitlub i jregga lura I-gheluq tal-kont u li jhallas ukoll id-

danni li sofra |-attur nomine bl-gheluq tal-kontijiet.

5. Din il-Qorti ma ssib xejn x’ticcensura fid-decizjoni tal-Ewwel Qorti
rigward il-kap tal-ispejjez peress illi biex waslet ghal tali decizjoni kellha
tikkunsidra mhux biss il-ligi domestika izda I-prattika bankarja u
decizjonijiet esteri fuq kwistjonijiet legali li setghu jitfghu dawl fuq din il-

vertenza.

6. Ghalhekk il-Qorti tqis li I-Ewwel Qorti uzat d-diskrezzjoni fil-limiti li

jimponi I-Artikolu 223(3) tal-Kap. 12 u ged tichad I-appell in¢identali.

Decide

Ghal dawn ir-ragunijiet il-Qorti tagta’ u tiddeciedi billi tichad I-appell

incidentali tal-Bank of Valletta u tikkonferma s-sentenza tal-Ewwel Qorti.

Spejjez tal-appell in¢identali jithallsu mill-Bank of Valletta p.l.c.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
da

